
Itung nua sepaiwan

aicu a imaza i Taiwang a tapulug tu unem a zukuan a sekacalisian,
tjaljanguanguagan, tjaljasamilingan, tjaljapazangalan a veli na sepaiwan a
itung. ayatua izua sinan mamazangiljan nua sepaiwan. avanusika izua icu a
nguanguag aravac a kinacalisianan a lalang na sepaiwan. magati jen a
kemasi tua initungan(rinavan) a kemeljang tua giniladjan nimadju.

kasicuayan ka nekanan a situngan mavan a galjic na kasiw kata
gemuzimuzip a sialang tua itung, vililjanga ka izuanga kaliljaw avana nga
nu sialang tua situngan.

aicu a sialangan ta kinacalisianan a lalang nua sepaiwan, izua na
masansimatjelj a sengsengan: avan a tjinenun, vincikan, pinuluvucan, kata
pinadjekecan. a temegic ta itung, nekanga nu masengsengseng tucu; a
vincikan a itung, macaqu a mapuljatj a masengseng a sepaiwan, a
pinuluvucan a itung, mapacun aravac a i Kaviyangan sikasengsengan. aicu a
pinadjekecan a itung, mapacun aravac itua senavalj.

aicu a kinacalisianan a lalang na sepaiwan, maretimaljimalji a vecik

itua itung, izua pinaruqulu, izua pinarucaucau, izua pinarugatjuvi, izua

pinarusangsangan, izua pinarugadaw, izua pinaruqgaselu, izua
pinarukavatjes.

a na vavayavayan a lalang izua ljungpaw, kun, cacavu, tjukap, cavu.
azua sinikipacaying a sikiljenguanguagq izua tjaupu, tarar, vacvac, vecegel,
paljavak, zangaq, kaljatj, sikau.

a na ugaljai a lalang, izua bikua, itung, kacing, tjevet. azua
sinikipacaying a sikiljenguanguagq, izua tjaupu, ljakaraw, tjalupung, vecegel,
zangad, paljavak, sikau.

nguanguag aravac aicu a itung na sepaiwan, ljakua ayatua sinaliman a
malang. izua nu cemalivat ta taqiljas sa magacuvung.

gau a kinacalisianan a lalang na sepaiwuan, a vavayan cemalivat tua
tjelu a kuravan a veli, palemek tu tjaljapazangalan ta lalang na sekacalisiyan

I maza Taiwang.

